ხელშეკრულება სახელმწიფო შესყიდვის შესახებ 
                          -------   ----------  2016 წელი

1. ხელშეკრულების დამდები მხარეები 

1.1.ერთი მხრივ, საქართველოს შრომის, ჯანმრთელობისა და სოციალური დაცვის სამინისტრო, შემდგომში „შემსყიდველი“, მინისტრის მოადგილის ზაზა სოფრომაძის სახით და, მეორეს მხრივ შპს ,,იუ ჯი თი“, შემდგომში “მიმწოდებელი“ , გენერალური დირექტორის ერმილე სულაძის სახით.

2. ხელშეკრულების საგანი და ღირებულება

2.1. ,,შემსყიდველმა“ განახორციელა შესყიდვა ელექტრონული ტენდერის (SPA160014575) საშუალებით საქართველოს შრომის, ჯანმრთელობისა და სოციალური დაცვის სამინისტროს ,,შრომის ბაზრის ანალიზისა და საინფორმაციო სისტემის დანერგვისა და განვითარების სახელმწიფო პროგრამის დამტკიცების შესახებ“ საქართველოს მთავრობის 2016 წლის 11 თებერვლის N68 დადგენილებით დამტკიცებული პროგრამის  ასიგნების ფარგლებში, საინფორმაციო სისტემის შექმნისა და განვითარების მომსახურების შესყიდვზე  (CPV კოდი 72200000) და ,,მიმწოდებელმა“ აიღო ვალდებულება გაუწიოს ,,შემსყიდველს“ მომსახურება 297 000 (ორას ოთხმოცდაჩვიდმეტი ათასი) ლარად (შემდგომში `ხელშეკრულების ღირებულება~).
3. შესყიდვის ობიექტის მახასიათებლები

3.1 გასაწევი მომსახურების აღწერილობა და ფასები განისაზღვრება ელექტრონულ ტენდერში ,,მიმწოდებლის“ მიერ წარმოდგენილი თანდართული დოკუმენტის - პროგრამული  უზრუნველყოფის შემუშავება და საკონსულტაციო მომსახურება -  შესაბამისად, რომლებიც წარმოადგენს წინამდებარე ხელშეკრულების განუყოფელ ნაწილს.

4.მომსახურების გაწევის პირობები: 

4.1. ვადები:

4.1.1 მომსახურების გაწევა განხორციელდება ხელშეკრულების გაფორმებდან არაუგვიანეს 2016 წლის 25 დეკემბრისა. 

5. შესყიდვის ობიექტის მიღება-ჩაბარების წესი 

5.1 ფაქტიურად გაწეული მომსახურების მიღება-ჩაბარება განხორციელდება ,,მიმწოდებლის" მიერ განსაზღვრული  ეტაპების შესაბამისად (დანართი 1), ხელშეკრულების შესრულების კონტროლის განმახორციელებელი ინსპექტირების ჯგუფის მიერ მომზადებული ინსპექტირების აქტის საფუძველზე შედგენილი მიღება–ჩაბარების აქტით. 
6. ანგარიშსწორება 

6.1. ანგარიშწორების ფორმა - უნაღდო ანგარიშსწორება ლარებში.

6.2. ანგარიშსწორება იწარმოებს ეტაპობრივად, ,,მიმწოდებლის“ მიერ წარმოდგენილი შესრულებული სამუშაოს მიხედვით, მხარეებს შორის გაფორმებული მიღება–ჩაბარების აქტის, ინსპექტირების ჯგუფის მიერ მომზადებული ინსპექტირების აქტისა და  ,,მიმწოდებლის“ მიერ წარმოდგენილი ფინანსური დოკუმენტების საფუძველზე, მიღება-ჩაბარების აქტის გაფორმებიდან 10  სამუშაო დღის განმავლობაში.

6.3. შესაძლებელია გამოყენებული იქნეს  წინასწარი გადახდის მექანიზმი, ხელშეკრულების ღირებულების 50%-ის ოდენობით. წინასწარი ანგარიშსწორებისათვის მიმწოდებელმა უნდა წარმოადგინოს საბანკო/სადაზღვევო გარანტია წინასწარ გადასახდელი თანხის ნახევრის ოდენობით, ,,თეთრი სიის წარმოების წესისა და პირობების დამტკიცების შესახებ“ სახელმწიფო შესყიდვების სააგენტოს თავმჯდომარის 2016 წლის 26 თებერვლის N2 ბრძანების მე-10-ე მუხლის პირველი პუნქტის ,,ბ“ ქვეპუნქტის თანახმად. 
6.3. წინასწარი ანგარიშსწორების შემთხვევაში, შემსყიდველი გადახდას განახორციელებს მიმწოდებლის მიერ საბანკო გარანტიის წარმოდგენიდან არაუგვაინეს 7 (შვიდი) სამუშაო დღისა, ხოლო დარჩენილი ღირებულების გადახდა განხორციელდება ეტაპობრივად, შესრულებლი სამუშაოების მიხედვით, მხარეებს შორის მიღება-ჩაბარების აქტის გაფორმებიდან არაუგვიანეს 7 (შვიდი) სამუშაო დღისა; 
7. მხარეთა ვალდებულებები და უფლებები

7.1. „მიმწოდებელი“ ვალდებულია:

7.1.1. წინამდებარე ხელშეკრულების შესაბამისად განახორციელოს ,,შემსყიდველის“ ხარისხიანი და კვალიფიცირებული მომსახურება;

7.1.2. განახორციელოს საგარანტიო მომსახურება - მომსახურების გაწევა (support), პროგრამული ხარვეზების (bugs) აღმოჩენა და გასწორება - საბოლოო მიღება-ჩაბარების გაფორმებიდან  მინიმუმ ერთი წლის განმავლობაში.
განახორციელოს საგარანტიო (თანმდევი) მომსახურება (მცირე ცვლილებები, პროგრამული ხარვეზების, ბაგების, აღმოჩენა და გასწორება) საბოლოო მიღება-ჩაბარების გაფორმებიდან  მინიმუმ ერთი წლის განმავლობაში.

განახორციელოს საგარანტიო მომსახურება (პროგრამული ხარვეზების აღმოჩენა და გასწორება, მონაცემების დაგროვების შემდგომ წარმადობის შესანარჩუნებლად საჭირო ოპტიმიზაციის სამუშაოები) საბოლოო მიღება-ჩაბარების გაფორმებიდან  მინიმუმ ერთი წლის განმავლობაში.

განახორციელოს საგარანტიო მომსახურება საბოლოო მიღება-ჩაბარების გაფორმებიდან  მინიმუმ ერთი წლის განმავლობაში.

საგარანტიო მომსახურება მოიცავს პროგრამული ხარვეზების აღმოჩენის და გასწორების, მონაცემების დაგროვების შემდგომ წარმადობის ასამაღლებლად საჭირო ოპტიმიზაციის, ასევე პროგრამული პროდუქტის უსაფრთხოების, შეღწევადობის, წარმადობის, კოდის ოპტიმიზაციის, ფუნქციონალის, მომხმარებლის მიღების ტესტების (ასეთის არსებობის შემთხვევაში) შედეგების გათვალისწინებით პროგრამული კოდის ოპტიმიზაციის სამუშაოებს.
7.1.3. უზრუნველყოს ტრენინგების ორგანიზება ვებ-პორტალის ადმინისტრირებაზე ცოდნის გადაცემის მიზნით; 

7.1.4. დაიცვას კონფიდენციალურობა და ,,შემსყიდველთან“ შეთანხმების გარეშე, არ მოახდინოს შექმნილი პროდუქტისა და მუშაობისას გამოყენებული ინფორმაციის მესამე პირისათვის გადაცემა.
7.1.5. დროულად განიხილოს ,,შემსყიდველის“ მიერ წამოჭრილი პრობლემები, რომლებიც დაკავშირებულია ხელშეკრულების შესრულებასთან.

7.2. „შემსყიდველი“  ვალდებულია: 

7.2.1. მოახდინოს ანგარიშსწორება ,,მიმწოდებელთან“ ხელშეკრულების პირობების შესაბამისად;

8. მხარეთა უფლება   
8.1. `მიმწოდებელს~ უფლება აქვს:
8.1.1. ხელშეკრულების ფარგლებში მოითხოვოს დროული და სრული დაფინანსება.
8.2. `შემსყიდველს~ უფლება აქვს:
8.2.1. აწარმოოს გაწეული მომსახურების ხარისხისა და მოცულობის კონტროლი;

8.2.2. ცალმხრივად შეწყვიტოს ხელშეკრულების მოქმედება იმ შემთხვევაში, თუ ,,მიმწოდებელი“ ვერ უზრუნველყოფს ხელშეკრულებით ნაკისრი ვალდებულებების ჯეროვან შესრულებას, ხოლო შემსყიდველი განახორციელებს შესრულებული სამუშაოების ღირებულების ანაზღაურებას მიმწოდებლისათვის. ხელშეკრულება ცალმხრივად შეწყვეტილად ითვლება, აღნიშნულის შესახებ, ,,მიმწოდებლისადმი“ გაგზავნილ წერილობით შეტყობინებაში მითითებული ვადიდან. 
9. ხელშეკრულების შესრულების გარანტია

9.1. იმისათვის, რომ თავიდან იქნას აცილებული რისკი, წარმოქმნილი ,,მიმწოდებლის“ მიერ სახელმწიფო შესყიდვების შესახებ ხელშეკრულების შეუსრულებლობის გამო, აღნიშნულ ტენდერში გამოიყენება საბანკო/სადაზღვევო გარანტია ხელშეკრულების ღირებულების 1 % ის ოდენობით (2970ლარი), სახელმწიფო შესყიდვების სააგენტოს თავმჯდომარის 2011 წლის 7 აპრილის N9 ბრძანებით დამტკიცებული „გამარტივებული ელექტრონული ტენდერისა და ელექტრონული ტენდერის ჩატარების წესის“ 21-ე მუხლის  თანახმად.  
9.2. ,,მიმწოდებლის“ მიერ ხელშეკრულებით ნაკისრი ვალდებულებების სრულად შესრულების შემდეგ ,,შემსყიდველი“ დაუბრუნებს მიმწოდებელს ხელშეკრულების შესრულების უზრუნველყოფის გარანტიას.

9.3. ,,მიმწოდებლისაგან“ დამოუკიდებელი მიზეზების გამო ხელშეკრულების შეწყვეტის შემთხვევაში ,,შემსყიდველი“ ორგანიზაცია ,,მიმწოდებლის“ მოთხოვნისთანავე დაუბრუნებს მას ხელშეკრულების შესრულების  უზრუნველყოფის გარანტიას.

9.4. ხელშეკრულებით ნაკისრი ვალდებულებების არასრულად ან არაჯეროვნად შესრულების შემთხვევაში, ,,შემსყიდველი“ იტოვებს უფლებას არ დაუბრუნოს ,,მიმწოდებელს“ ხელშეკრულების შესრულების უზრუნველყოფის გარანტია და იმოქმედოს საქართველოს კანონმდებლობის ფარგლებში.

10. ფორს-მაჟორი                                                            
10.1. ხელშეკრულების დამდები რომელიმე მხარის მიერ ხელშეკრულების პირობების შეუსრულებლობა არ გამოიწვევს საჯარიმო სანქციების გამოყენებას თუ ხელშეკრულების შესრულების შეფერხება ან მისი ვალდებულებების შეუსრულებლობა არის ფორს-მაჟორული გარემოების შედეგი.
10.2. ამ ხელშეკრულებაში `ფორს-მაჟორი~ ნიშნავს მხარეებისათვის გადაულახავ და მათი კონტროლისაგან დამოუკიდებელ გარემოებებს, რომლებიც არ არიან დაკავშირებული ,,შემსყიდველისა“ და/ან ,,მიმწოდებლის“ შეცდომებსა და დაუდევრობასთან და რომლებსაც გააჩნია წინასწარ გაუთვალისწინებელი ხასიათი. ასეთი გარემოება შეიძლება გამოწვეულ იქნეს ომით, სტიქიური მოვლენებით, ეპიდემიით, კარანტინით და საქონლის მიწოდებაზე ემბარგოს დაწესებით, საბიუჯეტო ასიგნების მკვეთრი შემცირებით და სხვა.
10.3. ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით პასუხს, იგი თავისი შეხედულებისამებრ, მიზანშეწონილობისა და შესაძლებლობის მიხედვით აგრძელებს ხელშეკრულებით ნაკისრი ვალდებულებების შესრულებას და ცდილობს გამონახოს ვალდებულებების შესრულების ისეთი ალტერნატიული ხერხები, რომლებიც დამოუკიდებელი იქნებიან ფორს-მაჟორული გარემოებების ზეგავლენისაგან.
11. ხელშეკრულების პირობების გადასინჯვა
11.1. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის აუცილებლობა, ცვლილებების შეტანის ინიციატორი ვალდებულია წერილობით შეატყობინოს მეორე მხარეს შესაბამისი ინფორმაცია წინასწარ. ამავე დროს ,,შემსყიდველი“ არ არის ვალდებული წარუდგინოს ,,მიმწოდებელს“ რაიმე მტკიცებულებანი იმ გარემოებებთან დაკავშირებით, რომლების გამოც წარმოიშვა ხელშეკრულების პირობების შეცვლის აუცილებლობა.
11.2. ხელშეკრულების პირობების ნებისმიერი ცვლილება უნდა გაფორმდეს ხელშეკრულების დამატებითი შეთანხმების სახით, რომელიც ჩაითვლება ხელშეკრულების განუყოფელ ნაწილად.

11.3 ნებისმიერ ცვლილება, რომელსაც მოჰყვება ხელშეკრულების ფასის გაზრდა ან ,,შემსყიდველისათვის“ პირობების გაუარესება, დაუშვებელია გარდა საქართველოს სამოქალაქო კოდექსის 398-ე მუხლით გათვალისწინებული შემთხვევებისა. 

12. სადაო საკითხების გადაწყვეტა
12.1. ,,შემსყიდველმა“ და ,,მიმწოდებელმა“ ყველა ღონე უნდა იხმარონ, რათა პირდაპირი მოლაპარაკებების პროცესში შეთანხმებით მოაგვარონ ყველა უთანხმოება და დავა, რომელიც წარმოიშობა ხელშეკრულების პირობების შესრულებასთან დაკავშირებით.
12.2. თუ ასეთი მოლაპარაკების დაწყებიდან 10 (ათი) დღის განმავლობაში ,,შემსყიდველი“ და ,,მიმწოდებელი“ ვერ შეძლებენ სადაო საკითხის შეთანხმებით მოგვარებას, ნებისმიერ მხარეს დავის გადაწყვეტის მიზნით შეუძლია კანონით დადგენილი წესის მიხედვით მიმართოს საქართველოს საერთო სასამართლოს.
13. ხელშეკრულების შესრულების შეფერხება
13.1. თუ ხელშეკრულების შესრულების პროცესში მხარეები წააწყდებიან რაიმე ხელშემშლელ გარემოებებს, რომელთა გამო ფერხდება ხელშეკრულების პირობების შესრულება, ამ მხარემ დაუყოვნებლივ უნდა გაუგზავნოს მეორე მხარეს წერილობითი შეტყობინება შეფერხების ფაქტის, მისი შესაძლო ხანგრძლივობის და გამომწვევი მიზეზების შესახებ. შეტყობინების მიმღებმა მხარემ ათი დღის ვადაში უნდა აცნობოს მეორე მხარეს თავისი გადაწყვეტილება, აღნიშნულ გარემოებებთან დაკავშირებით. იმ შემთხვევაში, თუ ხელშეკრულების პირობების შესრულების შეფერხების გამო მხარეები შეთანხმდებიან ხელშეკრულების პირობების შესრულების ვადის გაგრძელების თაობაზე, ეს გადაწყვეტილება უნდა გაფორმდეს ხელშეკრულებაში ცვლილებების შეტანის გზით.                                 
14. ხელშეკრულების პირობების შეუსრულებლობა 

14.1. ხელშეკრულებით ნაკისრი ვალდებულებების შეუსრულებლობის შემთხვევაში, ,,მიმწოდებელს“ დაეკისრება პირგასამტეხლო სახელშეკრულებო ღირებულების 10 %-ის ოდენობით;

14.2. ხელშეკრულებით ნაკისრი ვალდებულებების არაჯეროვნად შესრულების შემთხვევაში, ,,მიმწოდებელს“ დაეკისრება პირგასამტეხლო სახელშეკრულებო ღირებულების 2 %-ის ოდენობით;

14.3. ხელშეკრულებით ნაკისრი ვალდებულებების შესრულების ვადების  (გასაწევი მომსახურების ეტაპები) გადაცდენის შემთხვევაში, მხარეებს შესაძლებელია დაეკისროს პირგასამტეხლო შეუსრულებელი ვალდებულების ღირებულების 0,05%-ის ოდენობით, ყოველ ვადაგადაცილებულ დღეზე გაანგარიშებით.   

14.4. იმ შემთხვევაში, თუ ვადების გადაცდენისთვის დაკისრებული პირგასამტეხლო ჯამური თანხა გადააჭარბებს ხელშეკრულების ღირებულების 5%-ს, ,,შემსყიდველს“ უფლება აქვს შეწყვიტოს ხელშეკრულება. 

14.5. საჯარიმო სანქციების გადახდა არ ათავისუფლებს ,,მიმწოდებელს“ ძირითადი ვალდებულებების შესრულებისაგან.

15. ხელშეკრულების შესრულების კონტროლი 

15.1. ხელშეკრულების შესრულების შუალედურ და საბოლოო კონტროლს განახორციელებს ,,შემსყიდველის“ მიერ შესაბამისი ბრძანებით შექმნილი ინსპექტირების ჯგუფი.

15.2. შემსყიდველის მიერ ინსპექტირება და შესაბამისი მიღება-ჩაბარების აქტის გაფორმება უნდა განხორციელდეს კონკრეტული სამუშაოების დასრულების შესახებ მიღება-ჩაბარების აქტის წარდგენიდან არაუგვაინეს  7 (შვიდი) სამუშაო დღის ვადაში. იმ შემთხვევაში თუ აღნიშნულ ვადაში შემსყიდველი არ განახორციელებს შესრულებული სამუშაოების მიღებას ან/და დასაბუთებულ უარს არ განაცხადებს მის მიღებაზე, შესრულებული სამუშაოები მიღებულად ჩაითვლება და დაექვემდებარება სავალდებულო ანაზღაურებას;

16. ხელშეკრულების მოქმედების ვადა

16.1. წინამდებარე ხელშეკრულება ძალაში შედის მხარეთა მიერ ხელმოწერისთანავე.

16.2. ხელშეკრულების მოქმედების ვადა განისაზღვრება 2017 წლის 28 თებერვლის ჩათვლით.
17. ხელშეკრულების შეწყვეტა:

17.1 ხელშეკრულება წყდება ხელშეკრულების ვადის გასვლით, ხელშეკრულების პირობების შესრულებით ან მხარეთა შეთანხმებით.

17.2 ხელშეკრულება შეიძლება ცალხმრივად შეწყდეს ასევე, ამ ხელშეკრულებით გათვალისწინებულ ცალკეულ შემთხვევებში.

18. განსაკუთრებული პირობები

18.1. ხელშეკრულება შედგენილია 3 ეგზემპლარად (---- გვერდზე) და თითოეულ მათგანს თანაბარი იურიდიული ძალა აქვს.

18.2. ხელშეკრულების ერთი ეგზემპლარი ინახება - ,,მიმწოდებელთან”, ხოლო ორი - ,,შემსყიდველთან”.

